
ՔՎՈՏԱՅԻ ՊԱՀԱՆՋԻ ՉԿԱՏԱՐՄԱՆ ԴԵՊՔՈՒՄ ԿԱԶՄԱԿԵՐՊՈՒԹՅԱՆ ԿՈՂՄԻՑ ՄԱՍՀԱՆՈՒՄ ԿԱՏԱՐԵԼՈՒ ԵՎ ԴՐԱ ՕԳՏԱԳՈՐԾՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ

Հիմք ընդունելով «Զբաղվածության մասին» Հայաստանի Հանրապետության օրենքի 20-րդ հոդվածի 7-րդ, 10-րդ և 11-րդ մասերը և ղեկավարվելով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 15-րդ հոդվածի 9-րդ մասով` Հայաստանի Հանրապետության կառավարությունը որոշում է.

1. Հաստատել քվոտայի պահանջի չկատարման դեպքում կազմակերպության կողմից մասհանում կատարելու և դրա օգտագործման կարգը` համաձայն հավելվածի:

2. Թույլատրել Հայաստանի Հանրապետության աշխատանքի և սոցիալական հարցերի նախարարությանը` Հայաստանի Հանրապետության ֆինանսների նախարարության աշխատակազմի գանձապետական ստորաբաժանումում մինչև 2020 թվականի դեկտեմբերի 30-ը օգտագործման ժամկետով բացել արտաբյուջետային միջոցների հաշիվ` «Զբաղվածության մասին»  Հայաստանի Հանրապետության օրենքով (այսուհետ` օրենք) սահմանված աշխատատեղերի պարտադիր ապահովման նորմատիվի (այսուհետ` քվոտա) պահանջի չկատարման դեպքում կազմակերպության կողմից մասհանվող գումարների փոխանցումներն ապահովելու նպատակով:

3. Հայաստանի Հանրապետության աշխատանքի և սոցիալական հարցերի նախարարին`

1) 2016 թվականին, մասհանումների կատարման օրենքով սահմանված ժամկետը լրանալուց հետո, մեկամսյա ժամկետում` տվյալ տարվա և հաջորդող տարվա մասհանումներից հավաքագրվող արտաբյուջետային միջոցների եկամուտների և ծախսերի նախահաշիվները ներկայացնել Հայաստանի Հանրապետության կառավարություն.

2) սկսած 2017 թվականից յուրաքանչյուր տարի մասհանումների կատարման օրենքով սահմանված ժամկետը լրանալուց հետո մեկամսյա ժամկետում, հաջորդող տարվա մասհանումներից հավաքագրվող արտաբյուջետային միջոցների եկամուտների և ծախսերի նախահաշիվը ներկայացնել Հայաստանի Հանրապետության կառավարություն.

3) սույն որոշման 2-րդ կետով նախատեսված արտաբյուջետային միջոցների հաշիվը բացվելուց հետո եռօրյա ժամկետում ապահովել Հայաստանի Հանրապետության աշխատանքի և սոցիալական հարցերի նախարարության անվամբ բացված արտաբյուջետային միջոցների հաշվի համարի տեղադրումը Հայաստանի Հանրապետության աշխատանքի և սոցիալական հարցերի նախարարության պաշտոնական կայքէջում:
4. Սույն որոշումն ուժի մեջ է մտնում 2015 թվականի հունվարի 1-ից:

ՀՀ աշխատանքի և սոցիալական հարցերի նախարար  Արտեմ Ասատրյան
Հավելված 

ՀՀ կառավարության 2014 թվականի

ԿԱՐԳ

 ՔՎՈՏԱՅԻ ՊԱՀԱՆՋԻ ՉԿԱՏԱՐՄԱՆ ԴԵՊՔՈՒՄ ԿԱԶՄԱԿԵՐՊՈՒԹՅԱՆ ԿՈՂՄԻՑ ՄԱՍՀԱՆՈՒՄ ԿԱՏԱՐԵԼՈՒ ԵՎ ԴՐԱ ՕԳՏԱԳՈՐԾՄԱՆ 
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով կարգավորվում են հաշմանդամություն ունեցող և տարիքային կենսաթոշակի իրավունք տվող տարիքը չլրացած անձանց (այսուհետ` հաշմանդամություն ունեցող անձ) աշխատանքի տեղավորման համար քվոտայի պահանջի չկատարման դեպքում կազմակերպության կողմից մասհանում կատարելու և այն որպես նպատակային միջոց օգտագործելու հետ կապված հարաբերությունները:  

II. ԿԱԶՄԱԿԵՐՊՈՒԹՅԱՆ ԿՈՂՄԻՑ ՄԱՍՀԱՆՈՒՄ ԿԱՏԱՐԵԼԸ
2. Տվյալ հարկային տարվան հաջորդող հարկային տարում (հունվարի 1-ից դեկտեմբերի 31-ը ներառյալ) կազմակերպությունների համար քվոտայի պահանջն առաջանում է, եթե  տվյալ հարկային տարում կազմակերպության աշխատողների միջին տարեկան թվաքանակը 100 և ավելի է: 
3. Կազմակերպությունների աշխատողների միջին տարեկան թվաքանակը որոշվում է տվյալ հարկային տարում յուրաքանչյուր ամսվա վերջին օրվա դրությամբ կազմակերպության աշխատողների թվաքանակների հանրագումարը հարաբերելով 12-ի, իսկ տվյալ տարում նոր ստեղծված կազմակերպությունների աշխատողների միջին տարեկան թվաքանակը՝ ստեղծման օրվանից մինչև դեկտեմբերի 31-ն ընկած ժամանակահատվածում յուրաքանչյուր ամսվա վերջին օրվա դրությամբ կազմակերպության աշխատողների թվաքանակների հանրագումարը հարաբերելով կազմակերպության ստեղծման օրվանից մինչև դեկտեմբերի 31-ն ընկած ժամանակահատվածի ամիսների թվի վրա: 

4. Եթե կազմակերպությունը ստեղծվել է տվյալ տարվա դեկտեմբեր ամսին, ապա  աշխատողների միջին տարեկան թվաքանակ է համարվում տվյալ հարկային տարվան հաջորդող տարվա հունվարի 1-ի դրությամբ կազմակերպությունում առկա աշխատողների թվաքանակը:
5. Սույն կարգի համաձայն՝ աշխատող է համարվում Հայաստանի Հանրապետության աշխատանքային օրենսգրքի 17-րդ հոդվածով սահմանված անձը:

6. Քվոտայի պահանջի չկատարման դեպքում կազմակերպությունը կատարում է մասհանում` մինչև քվոտայի պահանջն առաջանալու տարվան հաջորդող տարվա հունվարի 30-ը:

7. Մասհանումը կատարվում է քվոտավորման ենթակա յուրաքանչյուր աշխատատեղի համար` «Նվազագույն ամսական աշխատավարձի մասին» Հայաստանի Հանրապետության օրենքի 3-րդ հոդվածով սահմանված նվազագույն աշխատավարձի երեքհարյուրապատիկի չափով: 

8. Մասհանվող գումարները փոխանցվում են Հայաստանի Հանրապետության կառավարության որոշմամբ Հայաստանի Հանրապետության աշխատանքի և սոցիալական հարցերի նախարարության անվամբ բացված արտաբյուջետային միջոցների հաշվին (հաշվի համարը տեղակայվում է Հայաստանի Հանրապետության աշխատանքի և սոցիալական հարցերի նախարարության www.mlsa.am կայքէջում):

III. ՄԱՍՀԱՆՎՈՂ ԳՈՒՄԱՐՆԵՐԻ ՕԳՏԱԳՈՐԾՈՒՄԸ
9. Մասհանումները հանդիսանում են նպատակային միջոցներ և օգտագործվում են հետևյալ ուղղություններով և համամասնություններով.

1) հաշմանդամություն ունեցող անձանց աշխատանքի տեղավորում, աշխատանքային և մասնագիտական վերականգնում, որին հատկացվում է մասհանումներով ձևավորված նպատակային միջոցների 60 տոկոսը,

2) հաշմանդամություն ունեցող անձանց առողջական (բժշկական), սոցիալական վերականգնում, որին հատկացվում է մասհանումներով ձևավորված նպատակային միջոցների 40 տոկոսը:
10. Սույն կարգի 9-րդ կետի 1-ին ենթակետով նախատեսված ուղղության համար մասհանումներից առանձնացված միջոցները ներառվում են զբաղվածության կարգավորման ամենամյա պետական ծրագրում և Հայաստանի Հանրապետության կառավարության 2014 թվականի ապրիլի 17-ի N534-Ն որոշման 1-ին կետի 8-րդ, 11-րդ և 15-րդ ենթակետերով հաստատված կարգերին համապատասխան ուղղվում են զբաղվածության պետական կարգավորման ներքոհիշյալ ծրագրերին`

1) աշխատատեղի հարմարեցման աջակցություն.
2) անհրաժեշտ աշխատանքային ունակություններ և կարողություններ ձեռք բերելու համար միանվագ փոխհատուցում.

3) մասնագիտական ուսուցում.

4) աշխատավարձի մասնակի փոխհատուցում:

11. Սույն կարգի 9-րդ կետի 2-րդ ենթակետով նախատեսված ուղղության  համար մասհանումներից ձևավորված նպատակային միջոցների 40 տոկոսը ծախսվում է «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության օրենքի 7.1-ին հոդվածով նախատեսված վերականգնողական օգնության տրամադրման շրջանակներում` հաշմանդամություն ունեցող անձանց վերականգնողական անհատական ծրագրերի իրականացման նպատակով:

12. Հաշմանդամություն ունեցող անձը սույն կարգի 9-րդ կետի 2-րդ ենթակետով նախատեսված ուղղություններով աջակցություն կարող է ստանալ մեկ անգամ, որի  չափը չի կարող գերազանցել 150000 Հայաստանի Հանրապետության դրամը:

13. Հայաստանի Հանրապետության աշխատանքի և սոցիալական հարցերի նախարարության աշխատակազմի Հայաստանի Հանրապետության բժշկասոցիալական փորձաքննության գործակալությունը, հաշվի առնելով սույն կարգի 15-րդ կետով սահմանված առաջնահերթությունները և սույն կարգի 8-րդ կետով նախատեսված արտաբյուջետային միջոցների հաշվում առկա ֆինանսական միջոցների չափը, սույն կարգի 12-րդ կետով նախատեսված աջակցության առավելագույն չափը, ինչպես նաև հիմք ընդունելով հաշմանդամություն ունեցող անձանց վերականգնողական անհատական ծրագիրը՝ առողջական (բժշկական) և (կամ) սոցիալական վերականգնման նպատակով այդ անձանց ուղեգրում է  «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության օրենքի 11.1-ին հոդվածով սահմանված` վերականգնողական օգնություն տրամադրող կազմակերպություններ:

14. Սույն կարգի 9-րդ կետի 2-րդ ենթակետով նախատեսված ուղղություններով աջակցության տրամադրման շրջանակներում, յուրաքանչյուր տարվա համար հաշմանդամություն ունեցող անձանց առողջական (բժշկական) և (կամ) սոցիալական վերականգնման տեսակը սահմանում է Հայաստանի Հանրապետության աշխատանքի և սոցիալական հարցերի նախարարը:
15. Սույն կարգի 9-րդ կետի 2-րդ ենթակետով նախատեսված ուղղություններով միջոցների օգտագործման շրջանակներում առաջնահերթությունը տրվում է 1-ին կամ 2-րդ խմբի հաշմանդամություն ունեցող անձին, նշված պայմանի հավասարության դեպքում` 16-30 տարիքային խմբում գտնվող հաշմանդամություն ունեցող անձին, այդ պայմանի հավասարության դեպքում` հաշմանդամություն ունեցող այն անձին, որի ընտանիքը ստանում է ընտանեկան նպաստ, իսկ այդ պայմանի հավասարության դեպքում` ավելի վաղ հաշմանդամության 1-ին կամ 2-րդ խումբ ստացած անձին: 

16. Մասհանումների գումարների օգտագործման մոնիթորինգն ու գնահատումն իրականացվում է Հայաստանի Հանրապետության կառավարության սահմանած կարգով: 
ՏԵՂԵԿԱՆՔ-ՀԻՄՆԱՎՈՐՈՒՄ
«ՔՎՈՏԱՅԻ ՊԱՀԱՆՋԻ ՉԿԱՏԱՐՄԱՆ ԴԵՊՔՈՒՄ ԿԱԶՄԱԿԵՐՊՈՒԹՅԱՆ ԿՈՂՄԻՑ ՄԱՍՀԱՆՈՒՄ ԿԱՏԱՐԵԼՈՒ ԵՎ ԴՐԱ ՕԳՏԱԳՈՐԾՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ 

	Իրավական ակտի հիմնավորումը

	1.
	Անհրաժեշտությունը

	
	2014 թվականի հունվարի 1-ից ուժի մեջ է մտել «Զբաղվածության մասին» Հայաստանի Հանրապետության 2013 թվականի դեկտեմբերի 11-ի ՀՕ-152-Ն օրենքը (այսուհետ` Օրենք), որի կիրարկումն ապահովելու նպատակով մշակվել է «Քվոտայի պահանջի չկատարման դեպքում կազմակերպության կողմից մասհանում կատարելու և դրա օգտագործման կարգը հաստատելու մասին» Հայաստանի Հանրապետության կառավարության որոշման նախագիծը (այսուհետ` Նախագիծ):

	2.
	Ընթացիկ իրավիճակը և խնդիրները

	
	Օրենքի 20-րդ հոդվածի 7-րդ, 10-րդ և 11-րդ մասերի պահանջներով անհրաժեշտ է ընդունել համապատասխան իրավական ակտ (ՀՀ կառավարության համապատասխան որոշում), որը կապահովի Օրենքի գործնական կիրառությունը: 

	3.
	Տվյալ բնագավառում իրականացվող քաղաքականությունը

	
	Զբաղվածության ռազմավարության գերակա նպատակների իրականացման շրջանակներում զբաղվածության պետական կարգավորման բնագավառում մեկնարկել են համալիր բարեփոխումներ` զբաղվածության ակտիվ քաղաքականության անցման օբյեկտիվ անհրաժեշտությամբ պայմանավորված: Մասնավորապես, Օրենքով նախատեսված է, որ հաշմանդամություն ունեցող անձանց աշխատանքի և զբաղվածության խթանման նպատակով կազմակերպությունների համար, անկախ սեփականության ձևից, սահմանված է աշխատատեղերի պարտադիր ապահովման նորմատիվ (քվոտա): Քվոտայի կիրառման արդյունքում հնարավոր ռիսկերի ու ազդեցությունների համալիր վերլուծության և գնահատման արդյունքում` Օրենքով առաջարկվում է քվոտայի փուլային ներդրման տարբերակ: Մասնավորապես, քվոտայի պահանջը սահմանվում է հարյուր և ավելի աշխատողներ ունեցող`  պետական կազմակերպությունների համար` աշխատողների ընդհանուր թվաքանակի առնվազն 3 տոկոսի չափով (2015թ. հունվարի 1-ից),

    ոչ պետական կազմակերպությունների համար` առնվազն 1 տոկոսի չափով (2016թ. հունվարի 1-ից):
Օրենքով սահմանված քվոտայի պահանջի չկատարման դեպքում կազմակերպությունը կատարում է մասհանում` քվոտավորման ենթակա յուրաքանչյուր աշխատատեղի համար` «Նվազագույն ամսական աշխատավարձի մասին» Հայաստանի Հանրապետության օրենքի 3-րդ հոդվածով սահմանված նվազագույն աշխատավարձի երեքհարյուրապատիկի չափով: 
      Գործատուների մոտ հաշմանդամություն ունեցող անձանց քվոտայի կամ դրան այլընտրանք հանդիսացող` մասհանման պահանջի խախտումը նախատեսում է վարչական պատասխանատվություն: Մասնավորապես, մասհանում չկատարելը առաջացնում է տուժանքի նշանակում գործատուի նկատմամբ` վճարման կետանցված յուրաքանչյուր օրվա համար վճարման ենթակա մասհանման գումարի 0,15 տոկոսի չափով, բայց ոչ ավելի, քան վճարման ենթակա գումարի չափը:

Մասհանումների պահանջի կատարման հետ կապված հատկանշական է այն, որ «Զբաղվածության մասին» ՀՀ օրենքի 20-րդ հոդվածի 5-րդ մասն ունի հստակեցման կարիք՝ 2015 թվականի հունվարի 1-ից հետո ստեղծվող կազմակերպությունների նկատմամբ քվոտայի պահանջի առաջացման առումով: Նախատեսվում է «Զբաղվածության մասին» ՀՀ օրենքի համապատասխան լրացման միջոցով լուծել այդ խնդիրը:

	4.
	Կարգավորման նպատակը և բնույթը

	
	Նախագիծը մշակվել է զբաղվածության ակտիվ քաղաքականության նոր մոդելի գործնական կիրառության իրավական հիմքերի ամբողջական ապահովման, ինչպես նաև Օրենքի կիրարկումն ապահովելու նպատակով: Մասնավորապես, Նախագծով նախատեսվում է հաստատել քվոտայի պահանջի չկատարման դեպքում կազմակերպության կողմից մասհանում կատարելու և մասհանվող գումարները, որպես նպատակային միջոցներ, օգտագործելու կարգը:
Նախագծով առաջարկվում է կազմակերպությունների համար քվոտայի պահանջի առաջացման հիմք ընդունել տվյալ հարկային տարում (հունվարի 1-ից դեկտեմբերի 31-ը ներառյալ), իսկ տվյալ տարում նոր ստեղծված կազմակերպությունների համար՝ ստեղծման օրվանից մինչև դեկտեմբերի 31-ը ներառյալ կազմակերպության աշխատողների միջին տարեկան թվաքանակը, որը պետք է լինի 100 և ավելի: Բացառություն են կազմում այն կազմակերպությունները, որոնք ստեղծվել են տվյալ տարվա դեկտեմբեր ամսին: Վերջիններիս կողմից քվոտայի պահաջի կատարման համար հիմք է ընդունվում տվյալ հարկային տարվան հաջորդող տարվա հունվարի 1-ի դրությամբ կազմակերպությունում առկա աշխատողների թվաքանակը: 

Նախագծի համաձայն՝ կազմակերպությունների աշխատողների միջին տարեկան թվաքանակը որոշվում է տվյալ հարկային տարում յուրաքանչյուր ամսվա վերջին օրվա դրությամբ կազմակերպության աշխատողների թվաքանակների հանրագումարը հարաբերելով տվյալ հարկային տարվա ամիսների թվի վրա, իսկ տվյալ տարում նոր ստեղծված կազմակերպությունների աշխատողների միջին տարեկան թվաքանակը՝ ստեղծման օրվանից մինչև դեկտեմբերի 31-ն ընկած ժամանակահատվածում յուրաքանչյուր ամսվա վերջին օրվա դրությամբ կազմակերպության աշխատողների թվաքանակների հանրագումարը հարաբերելով կազմակերպության ստեղծման օրվանից մինչև դեկտեմբերի 31-ն ընկած ժամանակահատվածի ամիսների թվի վրա: 

	5.
	Նախագծի մշակման գործընթացում ներգրավված ինստիտուտները և անձինք

	
	ՀՀ աշխատանքի և սոցիալական հարցերի նախարարությունը 

	6.
	Ակնկալվող արդյունքը

	
	Նախագծի ընդունմամբ ակնկալվում է Օրենքի կիրարկումն ապահովող իրավական ակտի (ՀՀ կառավարության համապատասխան որոշման) առկայություն: 


ՏԵՂԵԿԱՆՔ
«ՔՎՈՏԱՅԻ ՊԱՀԱՆՋԻ ՉԿԱՏԱՐՄԱՆ ԴԵՊՔՈՒՄ ԿԱԶՄԱԿԵՐՊՈՒԹՅԱՆ ԿՈՂՄԻՑ ՄԱՍՀԱՆՈՒՄ ԿԱՏԱՐԵԼՈՒ ԵՎ ԴՐԱ ՕԳՏԱԳՈՐԾՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Քվոտայի պահանջի չկատարման դեպքում կազմակերպության կողմից մասհանում կատարելու և դրա օգտագործման կարգը հաստատելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտությունը բացակայում է:
ՏԵՂԵԿԱՆՔ
«ՔՎՈՏԱՅԻ ՊԱՀԱՆՋԻ ՉԿԱՏԱՐՄԱՆ ԴԵՊՔՈՒՄ ԿԱԶՄԱԿԵՐՊՈՒԹՅԱՆ ԿՈՂՄԻՑ ՄԱՍՀԱՆՈՒՄ ԿԱՏԱՐԵԼՈՒ ԵՎ ԴՐԱ ՕԳՏԱԳՈՐԾՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Քվոտայի պահանջի չկատարման դեպքում կազմակերպության կողմից մասհանում կատարելու և դրա օգտագործման կարգը հաստատելու մասին» Հայաստանի Հանրապետության կառավարության որոշման ընդունման կապակցությամբ 2014 և 2015թթ. պետական կամ տեղական ինքնակառավարման մարմնի բյուջեներում եկամուտների և ծախսերի էական ավելացում կամ նվազեցում չի նախատեսվում:
Ամփոփաթերթ
«Քվոտայի պահանջի չկատարման դեպքում կազմակերպության կողմից մասհանում կատարելու և դրա օգտագործման կարգը հաստատելու մասին» ՀՀ կառավարության որոշման նախագծի վերաբերյալ ՀՀ առողջապահության, էկոնոմիկայի, ֆինանսների նախարարություններից, Հայաստանի գործատուների հանրապետական միությունից, Հայաստանի Արհմիությունների կոնֆեդերացիայից, ՀՀ մարդու իրավունքների պաշտպանից և ՀՀ կառավարությունից ստացված առարկությունների ու առաջարկությունների, ինչպես նաև ՀՀ արդարադատության նախարարությունից ստացված պետական փորձագիտական եզրակացության վերաբերյալ
	Հ/Հ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ առողջապահության նախարարություն

2014-07-29

N ԱՄ/11.1/7743-14
	Նախարարությունն առաջարկություններ և դիտողություններ չունի:
	
	

	2.
	Հայաստանի գործատուների հանրապետական միություն
2014-07-29
N 47
	Միությունն առաջարկություններ և դիտողություններ չունի:
	
	

	3.
	ՀՀ էկոնոմիկայի նախարարություն

2014-07-30

N 01/21.2/4596-14
	Նախարարությունն առարկություններ և առաջարկություններ չունի:
	
	

	4.
	ՀՀ ֆինանսների նախարարություն

2014-07-30

N 01/78-1/10628-14
	1. Նախագծի հավելված 1-ով հաստատված կարգի (այսուհետ՝ Կարգ) 6-րդ կետի 2-րդ ենթակետում հստակեցնել, թե աշխատատեղի հարմարեցման աջակցության ինչպիսի միջոցներ կարող են ձեռնարկվել:

2. Կարգի  6-րդ կետի 3-րդ և 4-րդ ենթակետերով  նախատեսվում է, որ մասհանումները ուղղվելու են նաև աշխատավարձի մասնակի փոխհատուցմանը և անհրաժեշտ աշխատանքային ունակություններ և կարողություններ ձեռք բերելու համար միանվագ փոխհատուցմանը: Փոխհատուցման առումով հետագայում սուբյեկտիվ դրսևորումները կանխելու նպատակով՝ առաջարկում ենք Կարգում սահմանել, վերոնշյալ երկու փոխհատուցման չափերի վերին շեմ, իսկ դրա անհնարինության դեպքում առկա միջոցներից որոշակի տոկոսի չափով հատկացման չափ: Միաժամանակ 4-րդ ենթակետի ձևակերպումից անհասկանալի է, թե ինչ պարբերականությամբ կարող է տրվել միանվագ փոխհատուցումը:

3. Կարգի 8-րդ կետի 3-րդ ենթակետով նախատեսվում է, որ Հայաստանի Հանրապետության աշխատանքի և սոցիալական հարցերի նախարարության աշխատակազմի Հայաստանի Հանրապետության բժշկասոցիալական փորձաքննության գործակալությունը հաշմանդամություն ունեցող անձանց ուղեգրում է համապատասխան կազմակերպություններ սոցիալական վերականգնման նպատակով: Առաջարկում ենք հստակեցնել, թե սոցիալական վերականգնումը, ըստ էության, կոնկրետ ինչ ուղղվածություն է ունենալու: 

4. Առաջարկում ենք, որպեսզի Կարգի 9-րդ կետով նշված հարցերը ևս կարգավորվեն քննարկվող նախագծով:
	1. Առաջարկությունը չի ընդունվել: «Աշխատաշուկայում անմրցունակ հաշմանդամություն ունեցող անձանց աշխատատեղի հարմարեցման համար միանվագ փոխհատուցում գործատուին» ծրագրի իրականացման կարգը հաստատվել է ՀՀ կառավարության 2014թ. ապրիլի 17-ի N 534-Ն  որոշմամբ հաստատված N 8 հավելվածով: 
2. Առաջարկությունը չի ընդունվել: «Աշխատաշուկայում անմրցունակ անձանց աշխատանքի տեղավորման դեպքում գործատուին աշխատավարձի մասնակի և հաշմանդամություն ունեցող անձին ուղեկցողի համար աշխատավարձի փոխհատուցման տրամադրում» և «Աշխատաշուկայում անմրցունակ անձանց աշխատանքային ունակությունների և կարողությունների ձեռք բերման համար միանվագ փոխհատուցում գործատուին» ծրագրերի իրականացման կարգերը հաստատվել են ՀՀ կառավարության 2014թ. ապրիլի 17-ի N 534-Ն որոշմամբ հաստատված համապատասխանաբար N 15 և N 8 հավելվածներով, որտեղ հստակ սահմանված են փոխհատուցման չափերի վերին շեմերը:

3. Առաջարկությունն ընդունվել է:

4. Առաջարկությունն ընդունվել է:


	3. Հաշվի առնելով այն հանգամանքը, որ վերականգնողական անհատական ծրագրում նշվում են առողջական (բժշկական), աշխատանքային, մասնագիտական, ինչպես նաև  սոցիալական վերականգնմանն ուղղված միջոցառումները` նախագծի 8-րդ կետը շարադրվել է հետևյալ խմբագրությամբ.

«8. Հայաստանի Հանրապետության աշխատանքի և սոցիալական հարցերի նախարարության աշխատակազմի Հայաստանի Հանրապետության բժշկասոցիալական փորձաքննության գործակալությունը, հիմք ընդունելով հաշմանդամություն ունեցող անձանց վերականգնողական անհատական ծրագիրը, այդ անձանց ուղեգրում է համապատասխան կազմակերպություններ (կազմակերպությունների ցանկը սահմանում է Հայաստանի Հանրապետության աշխատանքի և սոցիալական հարցերի նախարարը) հետևյալ նպատակներով`
1) առողջական (բժշկական) վերականգնում,
2) աշխատանքային, մասնագիտական վերականգնում,

3) սոցիալական վերականգնում:»:

4. Նախագծի 7-րդ և 9-րդ կետերը շարադրվել են հետևյալ խմբագրությամբ.

«7. Մասհանումներով ձևավորված նպատակային միջոցների մնացած 50 տոկոսը հատկացվում է հաշմանդամություն ունեցող անձանց առողջական, սոցիալական, աշխատանքային, մասնագիտական վերականգնման նպատակներին և ծախսվում է վերականգնողական անհատական ծրագրերի իրականացման շրջանակներում` հետևյալ համամասնություններով.

1) առողջական (բժշկական) վերականգնում` մասհանումներով ձևավորված նպատակային միջոցների 20 տոկոսը,
2) աշխատանքային, մասնագիտական վերականգնում` մասհանումներով ձևավորված նպատակային միջոցների 15 տոկոսը,

3) սոցիալական վերականգնում` մասհանումներով ձևավորված նպատակային միջոցների 15 տոկոսը:».

 «9. Հաշմանդամություն ունեցող անձանց առողջական, սոցիալական, աշխատանքային, մասնագիտական վերականգնմանն ու աշխատանքի տեղավորմանն ուղղվող միջոցների օգտագործման շրջանակներում առաջնահերթությունը տրվում է 1-ին կամ 2-րդ խմբի հաշմանդամություն ունեցող անձին, նշված պայմանի հավասարության դեպքում` 16-30 տարիքային խմբում գտնվող հաշմանդամություն ունեցող անձին, իսկ այդ պայմանի հավասարության դեպքում` հաշմանդամություն ունեցող այն անձին, որի ընտանիքը ստանում է ընտանեկան նպաստ:»:

	5.
	Հայաստանի Արհմիությունների կոնֆեդերացիա
2014-07-30

N 05-02/17
	Կոնֆեդերացիան առաջարկություններ չունի:
	
	

	6.
	ՀՀ մարդու իրավունքների պաշտպան

2014-07-31

N 01/13.1/3469-14
	ՀՀ մարդու իրավունքների պաշտպանն առաջարկություններ և դիտողություններ չունի:


	
	

	7.
	 ՀՀ արդարադատության նախարարություն

2014-08-29

N 02/6404-14
	Նախարարությունն առաջարկություններ և դիտողություններ չունի:
	
	

	8.
	ՀՀ կառավարություն

2014-09-23

N 02/14.10/15743-14
	1.
Անհրաժեշտ է հիմնավորել նախագծի նախաբանում ՀՀ  կառավարության

2011 թվականի փետրվարի 10-ի N 168-Ն որոշմանը կատարած հղումը:

2.
Համաձայն <<Զբաղվածության մասին>> ՀՀ օրենքի 20-րդ հոդվածի 7-րդ

մասի՝ քվոտայի պահանջի չկատարման դեպքում կազմակերպությունը կատարում է մասհանում ՀՀ կառավարության սահմանած կարգով, իսկ 10-րդ մասի համաձայն` փոխանցվում են ՀՀ կառավարության որոշմամբ բացված արտաբյուջետային միջոցների հաշվին: Միչդեռ նախագծում սահմանված չէ մասհանվող գումարները արտաբյուջետային միջոցների հաշվին փոխանցելու կարգը:

3.
Որոշման 1-ին կետով հաստատվող կարգի (այսուհետ՝ կարգ) 4-րդ կետում

անհրաժեշտ է հստակեցնել, թե ում անվամբ է բացվում արտաբյուջետային միջոցների հաշիվը:

4.
Անհրաժեշտ է հստակեցնել կարգի 6-րդ կետը:

5.
Վերանայման կարիք ունի կարգի 8-րդ կետը: Մասնավորապես, եթե

հաշմանդամություն ունեցող անձանց վերականգնումն իրականացվում է <<ՀՀ-ում հաշմանդամների սոցիալական պաշտպանության մասին>> ՀՀ օրենքին համապատասխան, ապա անհասկանալի է, թե ինչու է կազմակերպությունների ցանկը սահմանում ՀՀ աշխատանքի և սոցիալական հարցերի նախարարը, քանի որ օրենքի 11.1-րդ հոդվածով հստակ նշվում է, որ վերականգնողական են համարվում այն կազմակերպությունները (անկախ դրանց կազմակերպաիրավական ձևից), որոնք հաշմանդամ անձանց տրամադրում են բժշկական, մասնագիտական և սոցիալական վերականգնողական օգնություն: Ընդ որում,  հաշմանդամություն ունեցող անձը կարող է դիմել ցանկացած կազմակերպության (այդ կազմակերպությունների ցանկը որևէ իրավական ակտով սահմանված չէ): Միևնույն ժամանակ հստակեցված չէ, թե ինչպես է իրականացվում ՀՀ ԱՍՀՆ աշխատակազմի ՀՀ բժշկասոցիալական փորձաքննության գործակալության կողմից անձանց  ուղեգրումը, որը ևս մինչ այժմ որևէ իրավական ակտով սահմանված չէ:

6.
Լրացուցիչ հիմնավորման կարիք ունի կարգի 9-րդ հոդվածով սահմանված

առաջնահերթությունը:
	1. Առաջարկությունն ընդունվել է:
2. Առաջարկությունն ընդունվել է:
3. Առաջարկությունն ընդունվել է:
4.Առաջարկությունն ընդունվել է:

5. Առաջարկությունն ընդունվել է:

6. Նախագծի 9-րդ (ներկա 11-րդ) կետով սահմանված առաջնահերթությունները նախատեսվել են՝ ելնելով զբաղվածության պետական քաղաքականության ռազմավարական նպատակներից: 
	2. Նախագծի 3-րդ կետը լրացվել է հետևյալ բովանդակությամբ նոր 3-րդ ենթակետով՝ «3) սույն որոշման 2-րդ կետով նախատեսված արտաբյուջետային միջոցների հաշիվը բացվելուց հետո եռօրյա ժամկետում ապահովել Հայաստանի Հանրապետության աշխատանքի և սոցիալական հարցերի նախարարության անվամբ բացված արտաբյուջետային միջոցների հաշվի համարի տեղադրումը Հայաստանի Հանրապետության աշխատանքի և սոցիալական հարցերի նախարարության պաշտոնական կայքէջում:», նախագծի հավելվածի 4-րդ կետը խմբագրվել է (տես՝ 3-րդ առաջարկության հիման վրա կատարված փոփոխությունը):
3. Նախագծի 4-րդ կետը շարադրվել է հետևյալ խմբագրությամբ.

«4. Մասհանվող գումարները փոխանցվում են Հայաստանի Հանրապետության կառավարության որոշմամբ Հայաստանի Հանրապետության աշխատանքի և սոցիալական հարցերի նախարարության անվամբ բացված արտաբյուջետային միջոցների հաշվին (հաշվի համարը տեղակայվում է Հայաստանի Հանրապետության նախարարության www.mlsa.am կայքէջում): »:

4. Նախագծի 6-րդ կետի 1-ին պարբերությունը շարադրվել է հետևյալ խմբագրությամբ.

«6.Սույն կարգի 5-րդ կետի 1-ին ենթակետով նախատեսված ուղղության համար մասհանումներից առանձնացված միջոցները ներառվում են զբաղվածության կարգավորման ամենամյա պետական ծրագրում և Հայաստանի Հանրապետության կառավարության 2014 թվականի ապրիլի 17-ի N534-Ն որոշման 1-ին կետի 8-րդ, 11-րդ և 15-րդ ենթակետերով հաստատված կարգերին համապատասխան ուղղվում են զբաղվածության պետական կարգավորման ներքոհիշյալ ծրագրերին`

5) աշխատատեղի հարմարեցման աջակցություն.
6) անհրաժեշտ աշխատանքային ունակություններ և կարողություններ ձեռք բերելու համար միանվագ փոխհատուցում.

7) մասնագիտական ուսուցում.

8) աշխատավարձի մասնակի փոխհատուցում:»:
5. Նախագծի 8-րդ կետը (ներկա 9-րդ և 10-րդ կետեր) շարադրվել է հետևյալ խմբագրությամբ՝

«9. Հայաստանի Հանրապետության աշխատանքի և սոցիալական հարցերի նախարարության աշխատակազմի Հայաստանի Հանրապետության բժշկասոցիալական փորձաքննության գործակալությունը, հաշվի առնելով սույն կարգի 11-րդ կետով սահմանված առաջնահերթությունները և սույն կարգի 4-րդ կետով նախատեսված արտաբյուջետային միջոցների հաշվում առկա ֆինանսական միջոցների չափը, սույն կարգի 8-րդ կետով նախատեսված աջակցության առավելագույն չափը, ինչպես նաև հիմք ընդունելով հաշմանդամություն ունեցող անձանց վերականգնողական անհատական ծրագիրը՝ առողջական (բժշկական) և (կամ) սոցիալական վերականգնման նպատակով այդ անձանց ուղեգրում է «Գնումների մասին» Հայաստանի Հանրապետության օրենքով սահմանված կարգով ընտրված վերականգնողական օգնություն տրամադրող կազմակերպություններ: 

10. Յուրաքանչյուր տարվա համար հաշմանդամություն ունեցող անձանց առողջական (բժշկական) և (կամ) սոցիալական վերականգնման տեսակը և վերականգնողական օգնություն տրամադրող կազմակերպություններ ուղեգրելու կարգը սահմանում է Հայաստանի Հանրապետության աշխատանքի և սոցիալական հարցերի նախարարը:»:









